
«Հայաստանի Հանրապետության կառավարության 2020 թվականի ապրիլի 30-ի N 668-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի


	1. Ֆինանսների նախարարություն
	N 01/8-5/18537-2021

	
	16․11․2021

	Անհրաժեշտ է ներկայացնել հանվող համազգեստի գործածության անհրաժեշտության բացակայության վերաբերյալ լրացուցիչ հիմնավորումներ, ինչպես նաև կարճաթև շապիկների ձեռքբերման վերաբերյալ հաշվարկ-հիմնավորումներ և գնորոշման աղբյուրներ:

	Ընդունվել է 


	
	N 01/8-5-20645-2021

	
	16․12․2021

	«Փրկարարական ծառայության համազգեստի ձևը, տրման կարգը և օգտագործման ժամկետները սահմանելու մասին» ՀՀ կառավարության 30.04.2021թ. N 668-Լ որոշման (այսուհետ՝ Որոշում) համաձայն` Փրկարար ծառայության քաղաքացիական պաշտպանության ծառայողների համար (թվով 320 ծառայող) նախատեսված է երկու տեսակի ամենօրյա համազգեստի լրակազմ՝ քողարկող և մուգ կանաչ համազգեստներ:  Ներկայացված գրությամբ նախատեսվում է գործածությունից հանել քողարկող համազգեստը, ինչը պայմանավորված է համազգեստի թվային պատկերով` նկատի ունենալով որ այդ տեսակի համազգեստը հիմնականում օգտագործվում է ՀՀ զինված ուժերի բանակային ստորաբաժանումներում:Վերոնշյալի վերաբերյալ առաջարկություններ և դիտողություններ չունենք:
Ինչ վերաբերում է կարճաթև շապիկների ձեռքբերմանը, ապա ՀՀ 2022 թվականի պետական բյուջեով մեկ շապիկի համար, արդեն իսկ նախատեսվել են ֆինանսական միջոցներ, իսկ երկրորդի  ձեռքբերումը հնարավոր է փիրուզագույն ամենօրյա համազգեստի ժամկետների երկարացման հաշվին: Այդ կապակցությամբ անհրաժեշտ է ներկայացնել փիրուզագույն ամենօրյա համազգեստի ժամկետների երկարացման հաշվին առաջանալիք տնտեսումների և կարճաթև շապիկների լրացուցիչ քանակի ձեռքբերման տարբերության գումարի ծախսման ուղղությունները: 
Միաժամանակ առաջարկում ենք հարցի կարգավորմանն անդրադառնալ Որոշման մեջ համապատասխան փոփոխություններ կատարելուց հետո:

	Ընդունվել է 


	2. ՀՀ արդարադատության նախարարություն
	 № /27.2/9019-2022

	
	02.03.2022թ.

	[bookmark: _Hlk73961276] 1. «Հայաստանի Հանրապետության կառավարության 2020 թվականի ապրիլի 30-ի N 668-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով հաստատվող Հավելված N 1-ում /այսուհետ՝ Հավելված 1/ «1. ԸՆԴՀԱՆՈՒՐ ԴՐՈՒՅԹՆԵՐ» բառերն անհրաժեշտ է փոխարինել «ԳԼՈՒԽ 1. ԸՆԴՀԱՆՈՒՐ ԴՐՈՒՅԹՆԵՐ» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 6-րդ մասի կարգավորումները, այն է՝ ենթաօրենսդրական  նորմատիվ  իրավական ակտերում բովանդակությամբ համասեռ կետերը կարող են միավորվել գլուխներում:
Նույն դիտողությունը վերաբերում է նաև Հավելված 1-ի ամբողջ տեքստի գլուխներին:
2. Հավելված 1-ի 2-րդ գլխի դրույթները վերաբերում են «ՓՐԿԱՐԱՐԱԿԱՆ ԾԱՌԱՅՈՂԻ ԽՈՐՀՐԴԱՆՇԱՆՆԵՐԻՆ ԵՎ ՏԱՐԲԵՐԱՆՇԱՆՆԵՐԻՆ»: Այս առնչությամբ հարկ է  նկատի ունենալ «Փրկարար ծառայության մասին» օրենքի կարգավորումները, որոնցով փրկարար ծառայողի համար խորհրդանշաններ և տարբերանշաններ չեն նախատեսվում, իսկ եթե խոսքը վերաբերում է ոչ թե փրկարար ծառայողի, այլ վերջինիս համազգեստի խորհրդանշաններին և տարբերանշաններին, ապա Հավելված 1-ի 2-րդ գլխի դրույթներն այս առումով անհրաժեշտ է խմբագրել՝ համապատասխանեցնելով «Փրկարար ծառայության մասին» օրենքի պահանջներին: Մասնավորապես, անհրաժեշտ է նկատի ունենալ, որ Հավելված 1-ի 2-րդ, 3-րդ, և 4-րդ կետերի դրույթները վերաբերում են փրկարար ծառայողների համազգեստին: Այդ առումով Հավելված 1-ի 2-րդ գլխի վերնագիրն ու դրա բովանդակությունն անհրաժեշտ է խմբագրել՝ համապատասխանեցնելով միմյանց՝ համաձայն «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջների:
3. Հավելված 1-ի 2-րդ կետն ունի վերնագիր, որի անհրաժեշտությունը բացակայում է: Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 14-րդ հոդվածի 9-րդ մասի պահանջները, որոնց համաձայն՝ ենթաօրենսդրական նորմատիվ ակտերում կետերը, ենթակետերը և պարբերությունները վերնագրեր չեն ունենում: 
Նույն դիտողությունը վերաբերում  է Նախագծի ամբողջ տեքստի կետերի վերնագրերին:
4. Հավելված 1-ի 7-րդ կետի համաձայն՝ նախատեսվում է փրկարար ծառայության ստորաբաժանումների խորհրդանիշերի  ձևերի և նկարագրությունների հաստատում Հայաստանի Հանրապետության արտակարգ իրավիճակների նախարարի կողմից, մինչդեռ «Փրկարար ծառայության մասին» օրենքի համաձայն՝ Հայաստանի Հանրապետության արտակարգ իրավիճակների նախարարին նման ձևեր և նկարագրություններ հաստատելու լիազորություն վերապահված չէ: Այդ առումով հարկ է նկատի ունենալ հետևյալ իրավական կարգավորումները.
Հայաստանի Հանրապետության Սահմանադրության 6-րդ հոդվածի 1-ին մասի պահանջի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
 «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ և 6-րդ կետերի պահանջների համաձայն՝ անհատական և ներքին իրավական ակտերը կարող են ընդունվել նորմատիվ իրավական ակտի հիման վրա և դրան համապատասխան:
Հաշվի առնելով վերոգրյալ իրավակարգավորումները՝ անհրաժեշտ է նկատի ունենալ, որ ներկայացված ներքին իրավական ակտով չի կարող Հայաստանի Հանրապետության արտակարգ իրավիճակների նախարարին փրկարար ծառայության ստորաբաժանումների խորհրդանիշերի ձևերի և նկարագրությունների հաստատման լիազորություն վերապահվել:       
Նույն դիտողությունը վերաբերում է նաև Նախագծի 1-ին կետով հաստատվող Հավելված N 2-ի /այսուհետ՝ Հավելված 2/ 12-րդ կետին, որով փրկարար ծառայության տնօրենին հրաման ընդունելու լիազորություն է վերապահվում:
Միաժամանակ, պարզաբանման կարիք ունեն Հայաստանի Հանրապետության արտակարգ իրավիճակների նախարարի կողմից փրկարար ծառայության ստորաբաժանումների խորհրդանիշերի ձևերի և նկարագրությունների հաստատմանն առնչվող դրույթները, քանի որ «Փրկարար ծառայության մասին» օրենքի 7-րդ հոդվածի համաձայն՝ կառուցվածքային ստորաբաժանումները գործում են փրկարար ծառայության համակարգում: Պարզ չէ, թե Հայաստանի Հանրապետության արտակարգ իրավիճակների նախարարի հրամանով փրկարար ծառայության ստորաբաժանումների խորհրդանիշերի ձևերի և նկարագրությունների ինչ առանձնահատկություններ են սահմանվելու, որոնք չեն կարող նախատեսվել ներկայացված Նախագծի շրջանակներում: 
Բացի այդ, անհրաժեշտ  է հաշվի առնել նաև ներկայացված նախագծի կարգավորման առարկան, որը վերաբերում է փրկարար ծառայության համազգեստի ձևի, տրման կարգի և օգտագործման ժամկետների հաստատմանը, ինչի շրջանակից դուրս է Հավելված 1-ի 7-րդ կետի կարգավորումը: Հիշյալ դիտողությունը բխում  է «Նորմատիվ իրավական ակտերի մասին» օրենքի 9-րդ հոդվածի 1-ին մասի պահանջից, համաձայն որի՝ իրավական ակտի կարգավորումը չպետք է դուրս գա իր առարկայի շրջանակներից:
5. Հավելված 1-ի 31-րդ կետի 1-ին ենթակետում անհրաժեշտ է բացել «ՔՊ» հապավումը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի պահանջները, համաձայն որոնց՝ արգելվում են իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
Նույն դիտողությունը վերաբերում է նաև Նախագծի ամբողջ տեքստում առկա հապավումներին:
6. Հավելված 1-ի 59-րդ կետում անհրաժեշտ է նախատեսել «Մայկա» բառի հայերեն համարժեք տարբերակը՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի պահանջները:
7. Հավելված 1-ի տեքստում անհրաժեշտ է ապահովել կետերի համարակալման հաջորդականությունը՝ նկատի ունենալով, որ 46-րդ կետից հետո այն պահպանված չէ: Հիշյալ դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի պահանջներից, համաձայն որոնց՝ ենթաօրենսդրական  նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը`   միայն համարակալված պարբերությունների:   
8. Հավելված 1-ի վերջին էջից անհրաժեշտ է հանել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻ ՂԵԿԱՎԱՐ Ա.ՀԱՐՈՒԹՅՈՒՆՅԱՆ» բառերը՝ նկատի ունենալով «Նորմատիվ իրավական ակտի» օրենքի 11-րդ հոդվածի պահանջները, համաձայն որոնց՝ իրավական ակտում նշվում է իրավական ակտը ստորագրող պաշտոնատար անձի պաշտոնը, անվան սկզբնատառը, ազգանունը, ստորագրությունը, ստորագրման տարին, ամիսը, ամսաթիվը և վայրը:
9. Հավելված 2-ի 1-ին կետում «Սույն Հավելվածով սահմանվում են» բառերն անհրաժեշտ է  փոխարինել «Սույն կարգով կարգավորվում են» բառերով, իսկ «կարգը և համազգեստի օգտագործման ժամկետները» բառերը՝ «կարգի և համազգեստի օգտագործման ժամկետների հետ կապված հարաբերությունները» բառերով:
 10. Հավելված 2-ի 13-րդ կետի համաձայն՝ Փրկարար ծառայության տնօրենի հրամանով կարող են հանդերձավորվել նաև առանձին աշխատանքների մեջ ներգրավված փրկարարական ծառայող չհանդիսացող այլ անձինք, մինչդեռ «Փրկարար ծառայության մասին» օրենքի 63-րդ հոդվածի 3-րդ մասի պահանջների համաձայն՝ համապատասխան նախարարին է տրված Առանձին դեպքերում համազգեստ կրելու իրավունքի վերապահման լիազորությունը: Ելնելով վերոգրյալից՝ կարգի 13-րդ կետն անհրաժեշտ է խմբագրել՝ նախատեսելով օրենքից բխող կարգավորումներ՝ համաձայն «Նորմատիվ իրավական ակտի» օրենքի 13-րդ հոդվածի 8-րդ մասի պահանջների:
11. Հավելված 2-ի 16-րդ կետում «Արտերկիր» բառն անհրաժեշտ է  փոխարինել «Օտարերկրյա պետություններ» բառերով՝ նկատի ունենալով ՀՀ քաղաքացիական օրենսգրքի և «Օտարերկրացիների մասին» օրենքի դրույթները:
12. Հավելված 2-ի 26-րդ կետի համաձայն՝ փրկարարական ծառայողին հատկացված հանդերձանքն ամրակցվում է համաձայն սույն հավելվածի ձև 1-ի: Այս առնչությամբ հարկ է նկատի ունենալ, որ կարգի դրույթներում անդրադարձ չկա հանդերձանքի ամրակցմանը և պարզ չէ, թե վերջինս ինչ կարգով է կատարվելու:
Նույն նկատառումը վերաբերում է նաև Հավելված 2-ի 27-րդ կետով նախատեսվող հանդերձանքի բաշխմանը: 
Միաժամանակ, Հավելված 2-ի Ձև 2-ի վերնագրում «ՑՈՒՑԱԿ» բառն անհրաժեշտ է  փոխարինել «ՀԱՆԴԵՐՁԱՆՔԻ ԲԱՇԽՄԱՆ ՑՈՒՑԱԿ» բառերով՝ նկատի ունենալով, որ համաձայն Կարգի 27-րդ կետի՝ խոսքը վերաբերում է հանդերձանքի բաշխման ցուցակին: 

	1. Ընդունվել է

2. Ընդունվել է

3. Ընդունվել է

4. Մասնակի է ընդունվել 
Հավելված 1-ի 7-րդ կետը չի հանվել, քանի որ <<Փրկարարական ծառայության կանոնագիրքը հաստատելու մասին>> ՀՀ օրենքի 7-րդ հոդվածի համաձայն նշված լիազորությունը վերապահված է ՀՀ ԱԻ նախարարին: Միաժամանակ, Հավելված 1-ի 7-րդ կետի կարգավորումն այնքանով դուրս չէ Նախագծի կարգավորման շրջանակից, որքանով փրկարարական ծառայության ստորաբաժանումների խորհրդանիշները, խորհրդանշանները և տարբերանշանները հանդիսանում են, փրկարարական ծառայողի համազգեստի կարևոր և բաղացուցիչ մաս:
Հավելված 2-ի 12-րդ կետը վերախմբագրվել է՝ նշված լիազորությունը վերապահելով ՀՀ ԱԻ նախարարին, հիմք ընդունելով <<Փրկարար ծառայության մասին>> ՀՀ օրենքի 63-րդ հոդվածը:
5. Ընդունվել է

6. Ընդունվել է

7. Ընդունվել է

8. Չի ընդունվել 
ՀՀ կառավարության 2021 թվականի  փետրվարի 25-ի <<Կառավարության աշխատակարգը հաստատելու մասին>>  N 252-Լ որոշման 78-րդ կետի համաձայն կառավարության և վարչապետի որոշումներն ստորագրում է վարչապետը, իսկ դրանց հավելվածները վարչապետի աշխատակազմի ղեկավարը:
9. Ընդունվել է

10. Ընդունվել է

11. Ընդունվել է

12. Ընդունվել է

13. Ընդունվել է

14. Ընդունվել է







